
prentsa-oharra

 “Vital Araban zehar” ekimenak magia, antzerkia eta musika asteburua programatu du Arabako bost herritan         

• Arluzea, Onraita, Lukiano, Berantevilla eta Araian izango dira emanaldiak     

Vitoria-Gasteiz, 2026ko ekainak 25.- ”Vital Araban zehar”, udako hilabeteetan gure lurraldeko eta Trebiñuko herrietara kultura jarduerak eramateko Vital Fundazioaren programa, ez da gelditu, bero-bolada izan arren. Asteburu honetan Arluzea, Onraita, Lukiano, Berantevilla eta Araiako bisitariak animatuko ditu gustu guztietarako antzerki eta musika emanaldien bidez. 

Larunbateko programazioa 18:00etan hasiko da, Arluzeako gizarte etxean, Txirriski Mirriskiren eskutik. Goyo mago ospetsua ilusionista oso-oso atsegina eta despistatua izango da eta, bere trikimailuak aurrera atera daitezen, ikusleen argitasuna, araoak eta etengabeko laguntza beharko ditu. Ilusionismoa eta umore bisuala uztartzen dituen ikuskizuna da, haurrek nahiz helduek irribarrea ahotik ezabatu ez dezaten diseinatua. Ordu berean, Onraitako gizarte etxean, Ongi Etorri Paradisura ikuskizunaz gozatzeko aukera izango da, hitza, musika eta paradisuaren ideiari buruzko hausnarketa nahasten dituen ikuskizuna. Bere proposamenak irudimenarekin jolasten du, baita gure paradisua irudikatzen duen lekuari, uneari edo emozioari buruzko galderekin ere.

Lukianok ere antzerkiaren aldeko apustua egin du, eta 18:30ean, plaza La llegada antzezlanerako agertoki bihurtuko da. Koilara Teatroren barrez lehertzeko proposamena da. Bertan, irratiko erreportari zoro bik begiztatze intergalaktiko bat zuzenean emango dute. Clown garaikidearen, antzerki fisikoaren eta umore absurduaren konbinazioa, adin guztietarako egokia. 

Aldakan Beltzen musikak agurtuko du eguna, 20:30ean, Berantevillako plazan. Txato Martín (ahotsa), Pablo Ramos (saxoa), Marcio Padoan (gitarra), Jimmy Bidaurreta (teklatua), Sergio López de Landatxe (congak) eta Ibai Encina (bateria) musikariek osatutako talde horrek musika afrolatinoa jotzen du. Bere erreferente nagusien artean cumbia, funk, afrobeat, sanba, songo, gospel edo swing erritmoak ditu, eta bere errepertorioak mezu askea eta kutsakorra helarazten du.

Igandean, Gasteiz big band taldea izango da protagonista, Araiako herriko plazan eskainiko duen emanaldiaren eskutik (13:30ean). Jazz, swing eta musika garaikideko errepertorioan espezializatutako Euskadiko erreferentziazko musika talde hori 20 instrumentista profesionalek osatzen dute eta benetako dantza eginarazteko makinak ziren talde horien hasierako garaiko espiritua aldarrikatzen dute. Talde klasiko handien tradizioa eta egungo proposamenak uztartzen dituzte, jazzaren eta askotariko publikorentzako zuzeneko musikaren dibulgazioaren aldeko apustua egin baitute.

“Vital Araban zehar” ekimenaren XXII. edizioak 103 kultura jarduera eramango ditu aurten Arabako sei kuadrillatako 49 udalerritako 68 herritara (Vitoria-Gasteiz izan ezik) eta Trebiñuko beste hirutara. Musika taldeen 55 kontzertu, 38 antzerki-emanaldi, 5 abesbatza-errezitaldi eta 5 dantza-erakustaldi izango dira ikusgai guztira, bertako artisten eskutik.

